
	গৃহায়ন ও গণপূর্ত মন্ত্রণালয়ের মাধ্যমে ২০১৬-১৭ অর্থ বছরে জিওবি/বৈদেশিক সহায়তায় ৪৩টি এবং স্ব-অর্থায়নে ৬০টি মোট প্রকল্পের সংখ্যা ১০৩ টি । ৪৩টি জিওবি/বৈদেশিক সহায়তাপুষ্ট প্রকল্পের অনুকূলে মোট বরাদ্দ  ৩৯৯৬.৫০ কোটি টাকা। উক্ত ৪৩টি প্রকল্পের অনুকূলে মোট ব্যয় হয়েছে ৩৯৫৭.৫৫ কোটি টাকা, যা জিওবি/বৈদেশিক সাহায্যপুষ্ট বরাদ্দের ৯৯.০২%। অপরদিকে ৬০টি  স্ব-অর্থায়নপুষ্ট প্রকল্পসূহের অনুকূলে মোট বরাদ্দ  ২১৪৭.৪২ কোটি টাকা এবং ব্যয় হয়েছে ২২১০.৫১ কোটি টাকা; যা স্ব-অর্থায়নপুষ্ট বরাদ্দের ১০২.৯৩%। জিওবি/বৈদেশিক সহায়তা এবং        স্ব-অর্থায়নপুষ্ট মোট ১০৩টি প্রকল্পের অনুকূলে মোট বরাদ্দ (৩৯৯৬.৫০+২১৪৭.৪২)= ৬১৪৩.৯২ কোটি টাকা এবং ব্যয় ৬১৬৮.০৬ কোটি টাকা। মন্ত্রণালয়ের সার্বিক আর্থিক অগ্রগতি ১০০.৩৯%।
	ঢাকার বেইলী রোডে মাননীয় মন্ত্রীবর্গের জন্য ৫৯৭৬ বর্গফুট বিশিষ্ট ১০টি ফ্ল্যাট নির্মাণ এবং ঢাকার ইস্কাটনে সিনিয়র সচিব, সচিব ও গ্রেড-১ পদমর্যাদার কর্মকর্তাদের জন্য ৩৪৫০ বর্গফুটের ১১৪টি ফ্ল্যাট নির্মাণ কাজ চলমান আছে। গণপূর্ত অধিদপ্তর কর্তৃক “সুপ্রিম কোর্টের মাননীয় বিচারপতিগণের জন্য ২০তলা ভবনে ৩,৫০০ বর্গফুট আয়তন বিশিষ্ট ৭৬টি ফ্ল্যাট নির্মাণ” ও “জাতীয় সংসদ সচিবালয়ের কর্মকর্তা-কর্মচারীদের জন্য শেরেবাংলা নগরে ৪৪৮টি ফ্ল্যাট নির্মাণ” শীর্ষক প্রকল্পের কাজ জুন, ২০১৭-এ সমাপ্ত হয়েছে। 
	ঢাকা শহরে কর্মরত সরকারি কর্মকর্তা-কর্মচারিদের আবাসন সংকট নিরসনে গণপূর্ত অধিদপ্তর ঢাকার আজিমপুর সরকারি কলোনি, মতিঝিল সরকারি কলোনি, ঢাকার মিরপুর ৬ নম্বর সেকশন, মিরপুর পাইকপাড়া, মালিবাগ, ইস্কাটন ও নারায়ণগঞ্জের আলীগঞ্জে ১৪টি প্রকল্পের আওতায় ৫২৯০ (পাঁচ হাজার দুইশত নব্বই)টি ফ্ল্যাট নির্মাণের কার্যক্রম চলমান রয়েছে। যার মধ্যে গুলশান, ধানমন্ডি ও মোহাম্মদপুরে ২০টি পরিত্যক্ত বাড়িতে ৩৯৮টি ফ্ল্যাট এবং চট্টগ্রাম শহরে ১৫টি পরিত্যক্ত বাড়ীতে বাস্তবায়নাধীন প্রকল্পে ৫৭৬টি আবাসিক ফ্ল্যাট নির্মাণের পাশাপাশি ৬৪টি ডরমেটরি রয়েছে। 
	স্বল্প ও মধ্যম আয়ের জনগোষ্ঠীর আবাসন সমস্যার সমাধানকল্পে উত্তরা তৃতীয় পর্বের ১৮ নম্বর সেক্টরে এপার্টমেন্ট প্রকল্পের আওতায় ২১০.৯৩ একর জমিতে ‘এ’ ব্লকে বিভিন্ন আয়তনের ৬৬৩৬টি ফ্ল্যাট নির্মাণের কাজ চলছে। ‘বি’ ও ‘সি’ ব্লকে ৮৪০০টি এপার্টমেন্ট নির্মাণের কার্যক্রম গ্রহণ করা হয়েছে। 
	রাজউকের নিজস্ব অর্থায়নে বাস্তবায়নাধীন পূর্বাচল নতুন শহর, উত্তরা তৃতীয় পর্ব এবং ঝিলমিল প্রকল্পে বরাদ্দগ্রহীতাদের মধ্যে এ পর্যন্ত প্রায় ২২ হাজার প্লট হস্তান্তর করা হয়েছে। রাজশাহী উন্নয়ন কর্তৃপক্ষ “বনলতা বানিজ্যিক এলাকা সম্প্রসারণ ও উন্নয়ন” শীর্ষক প্রকল্পের আওতায়  ২৬৯টি প্লট উন্নয়নের কাজ সমাপ্ত করেছে।
	চট্টগ্রাম উন্নয়ন কর্তৃপক্ষ কর্তৃক ১৫.২০ কিলোমিটার দীর্ঘ চট্টগ্রাম সিটি আউটার রিং রোড, ৬.০০ কিলোমিটার দীর্ঘ  লুপ রোড, মুরাদপুর ২নং গেইট ও জিইসি জংশনে ৬.৮০ কিলোমিটার দীর্ঘ ফ্লাইওভার নির্মানের কাজ চলমান রয়েছে। চট্টগ্রাম উন্নয়ন কর্তৃপক্ষ চট্টগ্রাম মহানগরীর যানজট সমস্যা নিরসনে লালখান বাজার হতে শাহ আমানত বিমানবন্দর পর্যন্ত ১৬.৫০ কিলোমিটার দীর্ঘ এলিভেটেড এক্সপ্রেসওয়ে নির্মাণের উদ্যোগ গ্রহণ করেছে। 
	খুলনা উন্নয়ন কর্তৃপক্ষ শিরোমনি শিল্প এলাকার সড়ক পুন:নির্মান এবং খুলনা শিপইয়ার্ড রাস্তা প্রশস্ত ও উন্নয়ন কাজ শীর্ষক প্রকল্পসমূহের কাজ বাস্তবায়ন করছে। এছাড়াও আহসানাবাদ আবাসিক এলাকা উন্নয়ন শীর্ষক প্রকল্পের আওতায় প্লট বরাদ্দ প্রদান করা হয়েছে।
	প্রতিস্থাপন
	রাজশাহী উন্নয়ন কর্তৃপক্ষ কর্তৃক কোর্ট এলাকা থেকে রাজশাহী বাইপাস পর্যন্ত এবং নাটোর রোড (রুয়েট) থেকে বাইপাস পর্যন্ত ৪ লেন বিশিষ্ট ৭.২৫ কিলোমিটার রাস্তার প্রশস্তকরণ কাজ শেষ পর্যায়ে রয়েছে।
	প্রতিস্থাপন
	প্রাকৃতিক পরিবেশ সংরক্ষণ, পানিধারণ ক্ষমতা বৃদ্ধি এবং অবৈধ দখল মুক্ত করে সৌন্দর্যবর্ধন ও বিনোদনমূলক কর্মকান্ডের সুযোগ সৃষ্টির লক্ষ্যে গুলশান-বনানী-বারিধারা লেক এবং উত্তরা লেকের উন্নয়ন কাজ চলমান রয়েছে। কুড়িল-পূর্বাচল লিংকরোডের উভয় পার্শ্বে কুড়িল থেকে বালুনদী পর্যন্ত ১০০ ফুট চওড়া খাল খনন ও উন্নয়ন প্রকল্পের মাধ্যমে নিকুঞ্জ, বারিধারা, জোয়ারসাহারা, ডিওএইচএস, সেনানিবাস, হযরত শাহজালাল আন্তর্জাতিক বিমানবন্দর, কালাচাঁদপুর ও সংলগ্ন এলাকার জলাবদ্ধতা নিরসনসহ পানি সংরক্ষণ ও গ্রাউন্ডওয়াটার রিচার্জিং ক্ষমতা বৃদ্ধির কার্যক্রম গ্রহণ করা হয়েছে।
	প্রতিস্থাপন
	ময়মনসিংহ শহর ও সংলগ্ন এলাকা এবং দেশের ১৪টি উপজেলার মহাপরিকল্পনা প্রণয়নের কার্যক্রম সমাপ্তির পথে রয়েছে। বেনাপল-যশোর হাইওয়ে করিডোর এলাকার এ্যাকশন এরিয়া প্ল্যানের কাজ সমাপ্ত হয়েছে। কুষ্টিয়া এলাকার মহাপরিকল্পনা প্রণয়নের কাজ চলমান রয়েছে। এছাড়াও কম্প্রিহেনসিভ ডেভেলপমেন্ট প্ল্যান অব দি হোল কন্ট্রি এবং রংপুর  এলাকার মহাপরিকল্পনা প্রণয়নের কার্যক্রম গ্রহণ করা হয়েছে। 

	 রাজধানী উন্নয়ন কর্তৃপক্ষ কর্তৃক শান্তিনগর থেকে চতুর্থ বুড়িগঙ্গা ব্রিজ হয়ে ঢাকা মাওয়া রোডে ঝিলমিল আবাসিক প্রকল্প পর্যন্ত ১৩.৩২ কিলোমিটার দীর্ঘ ফ্লাইওভার নির্মাণ প্রকল্প অনুমোদনের পর্যায়ে রয়েছে। জাতীয় গৃহায়ন কর্তৃপক্ষ কর্তৃক মিরপুর ৯ নম্বর সেকশনে স্যাটেলাইট টাউন নির্মাণ, চট্টগ্রামের জিইসি মোডে বহুতল ভবন (বানিজ্যিক, আবাসিক ও অফিস) নির্মাণের উদ্যোগ গ্রহণ করা হয়েছে। রাজউক পূর্বাচল নতুন শহর প্রকল্পের পানি সরবরাহ, পয়ঃনিষ্কাশন ও ড্রেনেজ ব্যবস্থা বাস্তবায়ন, ঝিলমিল আবাসিক প্রকল্পে বহুতল আবাসিক ভবন নির্মাণ শীর্ষক প্রকল্পসমূহ পিপিপি’র আওতায় বাস্তবায়নের উদ্যোগ গ্রহণ করা হয়েছে।

